
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ

ՈՐՈՇՈՒՄ

«_______» _____________ 2017 թվականի N   ____-Ն

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2017 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ՎԵՐԱԲԱՇԽՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 

2016  ԹՎԱԿԱՆԻ  ԴԵԿՏԵՄԲԵՐԻ 29-Ի N 1313-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ ԿԱՏԱՐԵԼՈՒ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ  ԱՇԽԱՏԱՆՔԻ ԵՎ ՍՈՑԻԱԼԱԿԱՆ ՀԱՐՑԵՐԻ ՆԱԽԱՐԱՐՈՒԹՅԱՆ ՍՈՑԻԱԼԱԿԱՆ ԱՊԱՀՈՎՈՒԹՅԱՆ ՊԵՏԱԿԱՆ
 ԾԱՌԱՅՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ

«Հայաստանի Հանրապետության բյուջետային համակարգի մասին» Հայաստանի Հանրապետության օրենքի 19-րդ, 23-րդ հոդվածների 3-րդ կետերին համապատասխան` Հայաստանի Հանրապետության կառավարությունը որոշում է.

1. 
Հայաստանի Հանրապետության 2017 թվականի պետական բյուջեի մասին Հայաստանի Հանրապետության օրենքի N 1 հավելվածում կատարել վերաբաշխում և Հայաստանի Հանրապետության կառավարության 2016 թվականի դեկտեմբերի 29-ի «Հայաստանի Հանրապետության 2017 թվականի պետական բյուջեի կատարումն ապահովող միջոցառումների մասին» N 1313-Ն որոշման N N 5, 11 և 12 հավելվածներում կատարել փոփոխություններ ու լրացումներ` համաձայն N N 1, 2, 3 և 4 հավելվածների:

2. 
Հայաստանի Հանրապետության 2017 թվականի պետական բյուջեով նախատեսված Հայաստանի Հանրապետության կառավարության պահուստային ֆոնդի հաշվին (բյուջետային ծախսերի տնտեսագիտական դասակարգման «Համակարգչային ծառայություններ» հոդվածով) Հայաստանի Հանրապետության աշխատանքի և սոցիալական հարցերի նախարարության սոցիալական ապահովության պետական ծառայությանը 2017 թվականի ինն ամսում հատկացնել 9,840.0 հազար դրամ՝ ի կատարումն Հայաստանի Հանրապետության կառավարության 2016 թվականի օգոստոսի 18-ի N 882-Ն որոշման` Հայաստանի Հանրապետության աշխատանքի և սոցիալական հարցերի նախարարության սոցիալական ապահովության պետական ծառայություն ներկայացված աշխատանքային գրքույկների հաշվառումը և աշխատանքային գրքույկում առկա տեղեկատվությունը պետական կենսաթոշակային համակարգի տվյալների շտեմարան ներառելու համար էլեկտրոնային լուսապատճենների ստեղծումն ապահովող ենթահամակարգ (ծրագրային ապահովություն) մշակելու ծառայություններ ձեռք բերելու նպատակով:

3. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:

ՏԵՂԵԿԱՆՔ

«Հայաստանի Հանրապետության 2017 թվականի պետական բյուջեում վերաբաշխում և Հայաստանի Հանրապետության կառավարության 2016 թվականի դեկտեմբերի 29-ի N 1313-Ն որոշման մեջ փոփոխություններ ու լրացումներ կատարելու, Հայաստանի Հանրապետության աշխատանքի և սոցիալական հարցերի նախարարության սոցիալական ապահովության պետական ծառայությանը գումար հատկացնելու մասին» ՀՀ կառավարության որոշման նախագծի ընդունման վերաբերյալ

1. Իրավական ակտի անհրաժեշտությունը (նպատակը)

Նախագծի նպատակը «Հայաստանի Հանրապետության աշխատանքային օրենսգրքում լրացումներ և փոփոխություններ կատարելու մասին» Հայաստանի Հանրապետության 2015 թվականի հունիսի 22-ի ՀՕ-96-Ն օրենքի 57-րդ հոդվածի 2-րդ մասի և Հայաստանի Հանրապետության կառավարության 2016 թվականի օգոստոսի 18-ի N 882-Ն որոշման դրույթների կիրարկումն ապահովելն է։

1.1. Կարգավորման հարաբերությունների ներկա վիճակը և առկա խնդիրները

«Հայաստանի Հանրապետության աշխատանքային օրենսգրքում լրացումներ և փոփոխություններ կատարելու մասին» ՀՕ-96-Ն ՀՀ օրենքի (այսուհետ՝ Օրենք) համաձայն՝ 2017 թվականի հունվարի 1-ից դադարեցվում է աշխատանքային գրքույկների կիրառությունը աշխատանքային հարաբերություններում:

Գործատուն Հայաստանի Հանրապետության կառավարության սահմանած կարգով 2017 թվականի հունվարի 1-ից հետո՝ երկու տարվա ընթացքում, իր մոտ վարվող աշխատանքային գրքույկները հանձնում է լիազոր մարմնին, աշխատանքային գրքույկում առկա տեղեկատվությունը պետական կենսաթոշակային համակարգի տվյալների շտեմարան ներառելու նպատակով, ապա վերադարձնում է աշխատողներին:

ՀՀ կառավարության 2016 թվականի օգոստոսի 18-ի N 882-Ն որոշմամբ լիազոր մարմնին է ճանաչվել ՀՀ աշխատանքի և սոցիալական հարցերի նախարարության սոցիալական ապահովության պետական ծառայությունը (այսուհետ՝ Ծառայություն): Նույն որոշմամբ հաստատվել է աշխատանքային գրքույկները լիազորած մարմին ներկայացնելու և աշխատողներին հանձնելու կարգը:

Ծառայությունը սկանավորում է աշխատանքային գրքույկները և դրանք վերադարձնում գործատուին՝ աշխատողներին տրամադրելու նպատակով։

Որոշումն ուժի մեջ է մտել 2017 թվականի հունվարի 1-ից:

Ի կատարումն ՀՀ կառավարության 2016 թվականի օգոստոսի 18-ի N 882-Ն որոշման՝ հաստատվել է համապատասխան ժամանակացույց, որի համաձայն 2017 թվականին սկանավորվում են (տարածքային բաժին են ներկայացվում) 100 և ավելի աշխատող ունեցող գործատուների մոտ գտնվող գրքույկները, իսկ 2018 թվականին՝ մինչև 100 աշխատող ունեցող գործատուների մոտ գտնվող գրքույկները։

Հաշվի առնելով իրականացվող աշխատանքների ծավալն ու բովանդակությունը՝ ակնհայտ է, որ անհրաժեշտ է համապատասխան ծրագրային գործիք՝ գործատուների կողմից ներկայացված աշխատանքային գրքույկները հաշվառելու, դրանք սկանավորելու և գործատուներին վերադարձնելու գործընթացը արդյունավետ կերպով իրականացնելու, աշխատանքային գրքույկների կորստյան ռիսկը մեղմելու համար։

Ընդ որում, հաշվի առնելով առկա իրողությունները, ռեսուրսների սահմանափակ լինելը՝ նախատեսվում է Ծառայության տարածքային բաժիններ ներկայացված աշխատանքային գրքույկները սկանավորելու գործընթացը իրականացնել կապալառու կազմակերպության միջոցով։

Ըստ այդմ, հայտարարվել է համապատասխան մրցույթ, որի տեխնիկական բնութագրի համաձայն՝ կապալառու կազմակերպությունը նախատեսված աշխատանքները իրականացնում է համապատասխան ծրագրային գործիքի միջոցով, որը տրամադրում է պատվիրատուն (ապահովելու աշխատանքային գրքույկի տիրոջ նույնականացումն ու անձ-սկանավորված աշխատանքային գրքույկ կապը՝ հետագայում այդ տեղեկատվությունը արդյունավետ կերպով կիրառելու նպատակով)։
Հարկ է նկատի ունենալ, որ նախորդիվ բանակցություններ են վարվել դոնոր կազմակերպությունների հետ՝ խնդրո առարկա ծրագրային գործիքը մշակելու աշխատանքների համար միջոցներ հատկացնելու վերաբերյալ, սակայն՝ հնարավոր այլընտրանքային լուծումներ չեն գտնվել։

1.2. Առկա խնդրի առաջարկվող լուծումը

Հաշվի առնելով վերը նշվածը՝ առաջարկվում է Ծառայության տարածքային բաժիններ ներկայացված Աշխատանքային գրքույկների հաշվառումը և դրանց սկանավորումը (աշխատանքային գրքույկների էլեկտրոնային լուսապատճենները «Էլեկտրոնային կենսաթոշակ» տեղեկատվական համակարգ ներառելը) ապահովող ծրագրային գործիք մշակելու աշխատանքները ֆինանսավորել ՀՀ պետական բյուջեի միջոցների հաշվին:
2. Կարգավորման առարկան

Ներկայացվող նախագծով առաջարկվում է ՀՀ պետական բյուջեից հատկացնել համապատասխան միջոցներ՝ Աշխատանքային գրքույկների հաշվառումը և դրանց սկանավորումը (աշխատանքային գրքույկների էլեկտրոնային լուսապատճենները  «Էլեկտրոնային կենսաթոշակ» տեղեկատվական համակարգ ներառելը) ապահովող ծրագրային գործիք մշակելու ծառայություններ ձեռք բերելու նպատակով (հաշվարկ-հիմնավորումները կցվում են)։

3. Իրավական ակտի կիրառման դեպքում ակնկալվող արդյունքը

Նախագիծն ընդունվելու դեպքում կմշակվի համապատասխան ծրագրային գործիք, որի միջոցով կսկանավորվեն աշխատանքային գրքույկները։ Արդյունքում էապես կնվազեն աշխատանքային ստաժի կապակցությամբ առկա ռիսկերը և նվազագույնի կհասցվեն ոչ հավաստի տվյալներ պարունակող փաստա​թղթերի հիման վրա ստաժի հաշվարկման դեպքերը՝ ապահովելով կենսաթոշակային ապահովությանը ուղղված միջոցների զգալի խնայողություններ։

ՏԵՂԵԿԱՆՔ

«Հայաստանի Հանրապետության 2017 թվականի պետական բյուջեում վերաբաշխում և Հայաստանի Հանրապետության կառավարության 2016 թվականի դեկտեմբերի 29-ի N 1313-Ն որոշման մեջ փոփոխություններ ու լրացումներ կատարելու, Հայաստանի Հանրապետության աշխատանքի և սոցիալական հարցերի նախարարության սոցիալական ապահովության պետական ծառայությանը գումար հատկացնելու մասին» ՀՀ կառավարության որոշման նախագծի ընդունման առնչությամբ Հայաստանի Հանրապետության պետական բյուջեում ծախսերի և եկամուտների էական ավելացման կամ նվազեցման բացակայության մասին

«Հայաստանի Հանրապետության 2017 թվականի պետական բյուջեում վերաբաշխում և Հայաստանի Հանրապետության կառավարության 2016 թվականի դեկտեմբերի 29-ի N 1313-Ն որոշման մեջ փոփոխություններ ու լրացումներ կատարելու, Հայաստանի Հանրապետության աշխատանքի և սոցիալական հարցերի նախարարության սոցիալական ապահովության պետական ծառայությանը գումար հատկացնելու մասին» ՀՀ կառավարության որոշման նախագծի ընդունման դեպքում Հայաստանի Հանրապետության պետական բյուջեի եկամուտներում և ծախսերում էական ավելացումներ կամ նվազեցումներ չեն նախատեսվում:

Ծրագրային գործիք մշակելու աշխատանքները նախատեսվում է ֆինանսավորել ՀՀ աշխատանքի և սոցիալական հարցերի նախարարության սոցիալական ապահովության պետական ծառայությանը ՀՀ պետական բյուջեով հատկացված  միջոցների շրջանակներում՝ իրականացվող ծրագրերի գծով ապահովված խնայողությունների հաշվին։

ՏԵՂԵԿԱՆՔ

«Հայաստանի Հանրապետության 2017 թվականի պետական բյուջեում վերաբաշխում և Հայաստանի Հանրապետության կառավարության 2016 թվականի դեկտեմբերի 29-ի N 1313-Ն որոշման մեջ փոփոխություններ ու լրացումներ կատարելու, Հայաստանի Հանրապետության աշխատանքի և սոցիալական հարցերի նախարարության սոցիալական ապահովության պետական ծառայությանը գումար հատկացնելու մասին» ՀՀ կառավարության որոշման նախագծի ընդունման կապակցությամբ այլ իրավական ակտերում փոփոխություններ կատարելու անհրաժեշտության բացակայության մասին

«Հայաստանի Հանրապետության 2017 թվականի պետական բյուջեում վերաբաշխում և Հայաստանի Հանրապետության կառավարության 2016 թվականի դեկտեմբերի 29-ի N 1313-Ն որոշման մեջ փոփոխություններ ու լրացումներ կատարելու, Հայաստանի Հանրապետության աշխատանքի և սոցիալական հարցերի նախարարության սոցիալական ապահովության պետական ծառայությանը գումար հատկացնելու մասին» ՀՀ կառավարության որոշման նախագծի ընդունման դեպքում այլ իրավական ակտերում փոփոխություններ կատարելու անհրաժեշտության չկա:

Հաշվարկ-հիմնավորում

Ծառայության տարածքային բաժիններ ներկայացված Աշխատանքային գրքույկների հաշվառումը և դրանց սկանավորումը (աշխատանքային գրքույկների էլեկտրոնային լուսապատճենները  «Էլեկտրոնային կենսաթոշակ» տեղեկատվական համակարգ ներառելը) ապահովող ենթահամակարգի մշակման աշխատանքների

հազ. դրամ

	
	Ն​կա​րագ​րու​թյուն
	Քա​նակ
	Ար​ժեք
	Ըն​դա​մե​նը

	1.
	Ծառայության տարածքային ստորաբաժանումներ ներկայացված աշխատանքային գրքույկների (խմբաքանակը) հաշվառումն ապահովող բաղադրիչի (էլեկտրոնային մատյանի) նախագծում և մշակում, այդ թվում.
1) մինչև 10 աշխատող ունեցող գործատուի համար հանձնման-ընդունման ակտի լրացում և տպագրում.
2) Ստացականի ձևավորում և տպագրություն՝ երկու օրինակից.
	1
	1,500.0
	1,500.0

	2.
	Ծառայության տարածքային ստորաբաժանում ներկայացված աշխատանքային գրքույկի սկանավորումը (այլ եղանակով էլեկտրոնային լուսապատճենը ստանալը) և աշխատանքային գրքույկի էլեկտրոնային լուսապատճենը ըստ աշխատանքային գրքույկների տիրոջ հաշվառումը ապահովող բաղադրիչի նախագծում և մշակում, այդ թվում.

1) Գործատուի ներկայացրած՝ հանձնման-ընդունման ակտում ներառված անձանց ՀՀ բնակչության պետական ռեգիստրի տվյալների հիման վրա նույնականացումը (այդ թվում՝ հաշվի առնելով եկամտային հարկի և պարտադիր սոցիալական վճարների անձնավորված հաշվառման տեղեկատվական բազայի և անձնավորված հաշվետվությունների տվյալները), 

2) աշխատանքային գրքույկի էլեկտրոնային լուսապատճենը ծրագրային գործիքի տվյալների շտեմարանում հաշվառելը.

3) ակնհայտ անհամապատասխանությունների վերաբերյալ տեղեկատվության ձևավորումը՝ գործատուին տեղեկացնելու նպատակով։
	1
	3,300.0
	3,300.0

	3.
	Ծրագրային գործիքի (տվյալների շտեմարանի) ինտեգրում «Էլեկտրոնային կենսաթոշակ» տեղեկատվական համակարգին, այդ թվում՝ հնարավորություն տալով կենսաթոշակ նշանակելու դիմումի հիման վրա ճշտել դիմողի աշխատանքային գրքույկի էլեկտրոնային լուսապատճենի առկայությունը և լուսապատճենը ներառել «Էլեկտրոնային կենսաթոշակ» տեղեկատվական համակարգ
	1
	2,400.0
	2,400.0

	4.
	Ինտերնետ միջավայրում անձի համար իր աշխատանքային գրքույկի էլեկտրոնային լուսապատճենին հասանելիության ապահովում 
	1
	1,000.0
	1,000.0

	Ըն​դա​մե​նը (առանց ԱԱՀ-ի)
	8,200.0

	ԱԱՀ (20%)
	1,640.0

	Ըն​դա​մե​նը (ներառյալ ԱԱՀ-ն)
	9,840.0

